
	1.ՀՀ ֆինանսների նախարարություն
	18․08․2025թ․

	
	N 01/9/18620-2025

	Ձեր 06.08.2025թ․ N ԴԽ//26839-2025 գրությամբ ներկայացված «Անհատույց օգտագործման իրավունքով անշարժ գույք տրամադրելու մասին» ՀՀ կառավարության որոշման նախագծի վերաբերյալ հայտնում ենք, որ առարկություններ չունենք:

	Ընդունվել է ի գիտություն։

	2. ՀՀ Կադաստրի կոմիտե
	14.08.2025թ.

	
	N ՍԹ/15380-2025

	      Հիմք ընդունելով ՀՀ տարածքային կառավարման և ենթակառուցվածքների նախարարության 2025 թվականի օգոստոսի 7-ի N ԴԽ//26839-2025 գրությունը՝ հայտնում ենք, որ «Անհատույց օգտագործման իրավունքով անշարժ գույք տրամադրելու մասին» ՀՀ կառավարության որոշման նախագծի վերաբերյալ առաջարկություններ չունենք:

	Ընդունվել է ի գիտություն։

	             3․ ՀՀ առողջապահության նախարարություն
	18․08․2025թ․

	[bookmark: _Hlk173245662]
	N 02/20․4/18442-2025

	Ի պատասխան 06.08.2025թ.
թիվ ԴԽ//26839-2025 գրության՝

Հայտնում եմ Ձեզ, որ «Անհատույց օգտագործման իրավունքով անշարժ գույք տրամադրելու մասին» Հայաստանի Հանրապետության կառավարության որոշման նախագծի վերաբերյալ՝ առաջարկում եմ «Գորիսի բժշկական կենտրոն» ՓԲԸ֊ին անհատույց օգտագործման իրավունքով հանձնվող անշարժ գույքը վերջինիս հանձնել սեփականության իրավունքով, քանի որ այն առևտրային կազմակերպություն է։ «Բաժնետիրական ընկերությունների մասին» օրենքի համաձայն, վերջինիս վերապահված իրավասությունները և տնտեսական գործունեությունը լիարժեք ու անխոչընդոտ իրականացնելու, այդ անշարժ գույքի ամորտիզացիոն, բարելավմանն (վերանորոգման) ուղղված ծախսերը իրականացնելու համար անհրաժեշտ է, որ անշարժ գույքը լինի ընկերության սեփականությունը, բացի այդ՝ Առողջապահության նախարարության ենթակա փակ բաժնետիրական ընկերությունների անշարժ գույքը հանդիսանում է վերջիններիս սեփականությունը։

	Չի ընդունվել, քանի որ գույքն ամրացված է  Հայաստանի Հանրապետության Սյունիքի մարզպետի աշխատակազմ պետական մարմնին և մարզպետը դիմել է ՀՀ ՏԿԵՆ պետական գույքի կառավարման կոմիտե անշարժ գույքը «Գորիսի բժշկական կենտրոն» ՓԲԸ-ին անհատույց օգտագործման իրավունքով տրամադրելու առաջարկով, իսկ հետագայում հետ կվերցվի Սյունիքի մարզպետի աշխատակազմից և կամրացվի ՀՀ առողջապահության նախարարությանը:

 

	4․  ՀՀ Սյունիքի մարզպետի աշխատակազմ
	08․08․2025թ․ 

	
	N 01/05/05519-2025

	«Անհատույց օգտագործման իրավունքով անշարժ գույք տրամադրելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Հաշվի առնելով, որ ՀՀ կառավարության 20.02.2025թ. N194-Ն որոշման հիմքով «Գորիսի բժշկական կենտրոն» փակ բաժնետիրական ընկերության բաժնետոմսերի կառավարման լիազորությունները վերապահվել են Հայաստանի Հանրապետության առողջապահության նախարարությանը, ուստի առաջարկում ենք Նախագծում ավելացնել նոր կետ, ըստ որի, պետական սեփականություն հանդիսացող, «Հայաստանի Հանրապետության մարզ Սյունիք, համայնք Գորիս, Գորիս քաղաք, Օրբելյանների փողոց 5/1 պոլիկլինիկա» հասցեում գտնվող անշարժ գույքը հետ կվերցվի Սյունիքի մարզպետի աշխատակազմից և կամրացվի ՀՀ առողջապահության նախարարությանը:

	Ընդունվել է ի գիտություն։ Գրությունը ներկայացվել է Առողջապահության նախարարությանը դիրքորոշում ստանալու համար։






